
Rezime/Abstract

Magistarski rad strukturiran je tako da, pored uvoda, zaključnih razmatranja, popisa korištene literature, popisa slika i
tabela, te priloga, sadrži pet dijelova u kojima se vrši razrada i dokazivanje postavljene centralne istraživačke hipoteze i
istovremeno realizuju opšti i operativni ciljevi istraživanja koji referiraju na mogućnosti uticaja poslovnih zona na razvoj
malih i srednjih preduzeća sa posebnim osvrtom na funkciju poslovnih zona u razvoju MSP-a u Federaciji Bosne i
Hercegovine. U radu, kandidatkinja polazi od aktuelne ekonomske situacije u BiH da bi kroz analizu problema uzrokovanih
procesom tranzicije u BiH, makroekonomskog ambijenta, te uticaja MSP-a na zapošljavanje i konkurentnost ukazala na
ulogu MSP-a za razvoj privrede BiH i poboljšanje trenutne ekonomske situacije. Obradom uloge i značaja poslovnih zona u
razvoju MSP-a kandidatkinja respektujući i uvažavajući iskustva zemalja iz okruženja i Europske unije ukazuje na model
poslovnih zona kao koncept koji je prepoznat kao jedan od instrumenata podsticaja bržeg razvoja MSP-a u skladu sa
predmetom istraživanja ovog rada (predmet istraživanja: uloga i značaj poslovnih zona u kreiranju novih MSP-a).

